
 
        

VENDIM 

 

 

Data e miratimit: 17 shkurt 2012 

 

Lënda nr. 52/10 

 

Nebojsha KOSHANIN 

 

kundër 

 

UNMIK-ut  

 

 

Paneli Këshillëdhënës për të Drejtat e Njeriut, i mbledhur më 17 shkurt 2012, me 

pjesëmarrjen e këtyre anëtarëve: 

  

Z. Marek NOWICKI, kryesues 

Z.Paul LEMMENS 

Znj. Christine CHINKIN 

 

Të ndihmuar nga 

Z. Andrey ANTONOV, zyrtar ekzekutiv 

 

Pasi mori parasysh ankesën e lartpërmendur, e parashtruar në pajtim me nenin 1.2 të 

Rregullores së UNMIK-ut nr. 2006/12, të datës 23 mars 2006, mbi themelimin e Panelit 

Këshillëdhënës për të Drejtat e Njeriut, 

 

Pas shqyrtimit të vëmendshëm, vendosi si në vijim: 

 

 

I. PROCEDURAT PARA PANELIT 

 

1. Ankesa është paraqitur më 31mars2010 dhe është regjistruar më8prill 2010. 

 

2. Më 9 nëntor 2011, Paneli i kërkoi ankuesit të dorëzojë informata shtesë. Më 22 nëntor 

2011, Paneli pranoi dokumentacionin e kërkuar. 

II. FAKTET 

 

3. Ankuesi është ish-banor i Kosovës, i cili tani jeton në Serbi. Ai deklaron që në 

qershor të vitit 1999,u detyruar të linte vendin e tij të punës, ndërmarrja në pronësi 

shoqërore “Aeroporti i Prishtinës” për shkaqe sigurie. Ankuesi gjithashtu pohon që 

pjesa e një banese në pronësi të tij ishte uzurpuar nga Aeroporti i Prishtinës dhe i ishte 

dhënë me qira një anëtari të stafit të Kombeve të Bashkuara, nga shkurti i vitit 2000 

deri në shkurt 2002, për çka ai nuk ishte kompensuar. 

 

4. Më 2 shkurt 2006, ankuesi i dorëzoi një ankesë Agjencisë Kosovare të Mirëbesimit, 

duke kërkuar kompensim për pagat e papaguara dhe kompensim për paratë që 

pretendohet të jenë mbledhur nga Aeroporti i Prishtinës duke dhënë me qira pronën e 

tij. 

 

5. Më 5 qershor 2006, dhe pretendohet në disa raste të tjera, ankuesi i dorëzoi kërkesë 

Aeroportit të Prishtinës që t’i mundësohej të kthehej në punë. Më 12 shtator 2006, 

drejtori menaxhues i Aeroportit të Prishtinës hodhi poshtë kërkesën e ankuesit. 

 

 

III. ANKESA 

 

6. Ankuesi ankohet për faktin që prej largimit të tij atij nuk i lejohej të kthehej në punë e 

as që kishte marrë ndonjë kompensim financiar apo kompensim tjetër. Ai gjithashtu 

ankohet që nuk është kompensuar për uzurpimin dhe më pas dhënien me qira të 

pronës së tij. 

 

 

IV. LIGJI 

 

7. Para se ta shqyrtojë bazueshmërinë e ankesës, Paneli duhet të vendosë nëse do ta 

pranojë ankesën, duke pasur parasysh kriteret e pranueshmërisë të përcaktuara në 

nenet 1, 2 dhe 3 të Rregullores së UNMIK-ut nr. 2006/12.  

 

Largimi nga puna 

 

8. Paneli rikujton që sipas nenit 2 të Rregullores së UNMIK-ut nr. 2006/12, ai ka 

juridiksion vetëm mbi “ankesat për shkelje të pretenduara të të drejtave të njeriut që 

kanë ndodhur jo më herët se 23 prill 2005 apo që rrjedhin nga faktet të cilat kanë 

ndodhur para kësaj date, ku këto fakte shkaktojnë një shkelje të vazhdueshme të të 

drejtave të njeriut”.  

 

9. Paneli konsideron që largimi nga puna ishte një akt i menjëhershëm, i cili nuk ka 

shkaktuar ndonjë situatë të mundshme të vazhdueshme (shih Paneli Këshillëdhënës 

për të Drejtat e Njeriut, Novokmet, nr. 51/10, vendimi, 13 prill 2011 § 6).  

 

10. Paneli thekson që largimi i pohuar nga puna ndodhi në qershor të vitit 1999.   

11. Prandaj, ankesa është jashtë juridiksionit ratione personae të Panelit.  

 

Çështjet pronësore 

 

12. Për sa i përket pretendimit që ka të bëjë me çështjet pronësore, Paneli thekson që 

ankuesi nuk ka arritur të dëshmojë që ai e kishte dërguar çështjen më parë në gjykatat 

kompetente, apo ndonjë organi tjetër i cili mund të ketë kompetenca në çështjet e tilla.  

 

13. Prandaj, Paneli konsideron që për sa i përket shkeljes së pretenduar, ankuesi nuk i ka 

shterur rrugët e mundshme për shqyrtim, siç kërkohet me nenin 3.1 të Rregullores së 

UNMIK-ut nr. 2006/12.  

 

 

 

PËR KËTO ARSYE, 

 

Paneli, unanimisht, 

 

 

E SHPALL ANKESËN TË PAPRANUESHME. 

 

 

 

 

 

 

 

 

 

Andrey ANTONOV      Marek NOWICKI 

Zyrtar ekzekutiv       Kryesues 
             


